
METHODOLOGY OF TEACHING AZERBAIJANI ART IN 
THE 7TH CLASS FINE ARTS TEXTBOOK

Emil Raul oğlu Ağayev
ADPU-nun nəzdində Azərbaycan Dövlət Pedaqoji Kolleci “İncəsənət və fiziki tərbiyə” fənn birləşmə komissiyasının 

müəllimi

ORCID: 0000-0001-9354-0839

VII sinif təsviri incəsənət dərsliyində Azərbaycan incəsənətinin öyrədilməsi metodikası

ÖZET
Orta məktəblərdə təsviri incəsənət fənninin tədrisində Azərbaycan incəsənətinin öyrədilməsi 

metodikası şagirdlərdə ölkəmizin tanınmış sənətkarlarının, memarlıq məktəblərinin fərdi xüsusiyyətləri 
haqqında mühüm biliklər öyrədilir. Bu məqalədə VII sinif təsviri incəsənət dərsliyində mühüm yer tutan 
nəzəri məlumatlar, illüstrasiyalar, mövzunun şagirdlərə təqdim edilməsi əsas tədqiqat obyekti kimi 
araşdırılmışdır.

Açar sözlər:Təsviri incəsənət, dərslik, orta məktəb, Azərbaycan, rəssamlar

ABSTRACT
In the teaching of fine arts in high school, the methodology of teaching Azerbaijani art teaches 

students important knowledge about the individual characteristics of well-known artists and architectural 
schools of our country. In this article, the theoretical information, illustrations, and presentation of the 
topic to the students, which occupy an important place in the VII class fine arts textbook, were examined 
as the main research object.

Keywords: Fine arts, textbook, high school, Azerbaijan, painters

GİRİŞ.
Orta məktəblərdə təsviri incəsənət fənninin tədrisində Azərbaycan incəsənətinin öyrədilməsi 

metodikası şagirdlərdə ölkəmizin tanınmış sənətkarlarının, memarlıq məktəblərinin fərdi xüsusiyyətləri 
haqqında mühüm biliklər öyrədilir. Fənnin dərsliyində mühüm nəzəri məlumatlar və illüstrasiyalar 
mövzunu şagirdlərə izah edir.

MÖVZUNUN İŞLƏNMƏ DƏRƏCƏSİ
VII sinif təsviri sənət dərsliyində “Azərbaycanın memarlıq məktəbləri” mövzusunda şagirdlərə 

Aran, Şirvan-Abşeron, Naxçıvan və Təbriz memarlıq məktəblərinin fərdi xüsusiyyətləri təhlil edilməklə 

bərabər, şah əsərləri də təqdim edilir. Aran memarlıq məktəbinin sənətkarları tərəfindən Gəncə, Bərdə, 
Şəmkir, Balakən və başqa şəhərlərdə inşa edilmiş bir çox memarlıq tikililəri zəlzələ, yaxud müharibələr 
nəticəsində dağılaraq məhv olmuşdur. Şirvan–Abşeron memarlıq məktəbi üçün yerli əhəngdaşından 
tikilən konstruksiyalar və daşdan yonulmuş nəbati bəzək ornamentləri daha xarakterikdir. Naxçıvan 
memarlıq məktəbinin abidələri dəqiq həndəsi forma elementlərinin zənginliyinə və üzərində kərpicdən 
olan ornamental kompozisiyalara görə fərqlənir. XIII əsrdə paytaxtın Təbrizə köçürülməsi ilə əlaqədar 
bu şəhər mühüm əhəmiyyətli memarlıq mərkəzinə çevrilir. Təbriz memarlıq məktəbinə xas olan 
təmtəraq, dekorasiya müxtəlifliyi, kompozisiya kamilliyi, motiv və formaların bədii üslubi cəhətləri 
xüsusilə diqqəti cəlb edir.

İLL 1. Xudavəng monastr kompleksi. VI-VII əsrlər. Kəlbəcər

İLL 2.Göy məscid.Təbriz. 1465

Orta məktəblərdə təsviri sənət dərsliyində miniatürçü rəssamlar haqqında da geniş məlumat verilir. 
Təbriz miniatür məktəbinin ən parlaq nümayəndələrindən biri olan Müzəffər Əlinin əsərləri, üslub və 
texnikası xüsusi cədvəldə təqdim edilmişdir.

İLL 3. Müzəffər Əli “Gənc şahzadə güllərlə”

“Təsviri sənətdə əfsanəvi obrazlar” mövzusunda xalq rəssamı Rasim Babayevin yaradıcılığında 
mühüm yer tutan əsərlər təhlil edilmişdir. 1960-cı ildə ona Azərbaycanda çox məşhur olan “Cırtdan” 
nağıl kitabına illüstrasiyalar çəkmək təklif olunur. O, ilk dəfə burada div rəsmi çəkməyə başlayır və 
uşaqları yeməyi sevən, qorxunc, tüklü nəhəngi təsvir edir. Bundan sonra div onun əsərlərinin rəmzinə 
çevrilir.

İLL 4. R.Babayev “Qaçqınlar evlərində” 

VII sinif təsviri sənət dərsliyində “Heykəltəraşlıqda insan obrazı” mövzusunda Azərbaycanın xalq 
rəssamı Mirəli Mirqasımovun yaradıcılığının fərdi xüsusiyyətləri, üslub və texnikaları şagirdlərə təqdim 
edilir.

İLL 5.M.Mirqasımov “Cəfər Cabbarlı”

“Naxışlarda əbədiləşən həyat” mövzusuna diqqət yetirsək tanınmış dekorativ-tətbiqi sənət üzrə 
sənətkar Kamil Əliyevin xalça-portretləri, ən əsası isə bu təsvirlər obrazın mahiyyətini, onun daxili 
aləmini və əzəmətini böyük məharətlə açıqlaya bilən əsərlər təhlil edilir. Rəssam Kamil Əliyevin başlıca 
xidməti realist portret janrını klassik xalçaçılıq sənətinə tətbiq etməsidir. O, portret təsviri klassik 
ornamental üslublar vasitəsilə xalça kompozisiyalarının dekorativ tərtibatına çox böyük məharətlə daxil 
edərək, onların arasında kompozisiya ahəngdarlığı yaratmışdır.

İLL 6. K.Əliyev “İmadəddin Nəsimi”

NƏTİCƏ
“VII sinif təsviri incəsənət dərsliyində Azərbaycan incəsənətinin öyrədilməsi metodikası” elmi 

məqaləsinin əsas nəticələri aşağıdakılardı:

-Azərbaycan rəssamlarının yaradıcılığı və memarlıq abidələri dərslikdə təhlil edilmişdir

-Dərslikdə mövzulara diqqət yetirsək şagirdlərdə estetik reaksiyanın inkişafı xüsusi diqqət mərkəzində 
saxlanılır

